
 { އިބްރާހމީް ނަސމީްދާއރިާގެ މެނބްަރު  ތުލުސދްޫ؛ އްރރިުގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

  ފެށުނީ. މި ވަގުތު ބައްދަލވުުމަށް ހާޒިރުވެވަޑައިގެންތިއްބެވީ މި  ނަ ބައްދަލވުުން  ވަ  9ގަވާއިދު ކޮމިޓީގެ  `.  

ލުފުށި ދާއިރާގެ ވި  ،ޑރ. އަނާރާ ނަޢީމް  އަދި މި ކޮމިޓީގައި ނއަިބު މުގއަްރިރު  މެންބަރު  އއިްޒަތްތެރި  ރާ ދާއިރާގެހު

ވަޙީދުއިއްޒަތްތެރި   ޙަސަން  ދާއިރާގެގަ  ، މެންބަރު  އުތުރު  އިބްރާހީމް  ލޮޅު  މުޙއަްމަދު  މެންބަރު  ،  އިއޒްަތްތެރި 

ދާއިރާގެއި މެންބަރު އަޙްމަދު ނަޞީރު  ހވަަންދޫ  އިއްޒަތްތެރި ، ކުއިއްޒަތްތެރި  ދާއިރާގެ  މެންބަރު   ޅުދުއްފުށި އުތުރު 

ދއާޫދު ވެމުޙއަްމަދު  ދާއިރާގެ،  ޢއަްބާސް  ލިދޫ  މުޙއަްމަދު  މެންބަރު  އާދެއިއްޒަތްތެރި  ކޮމިޓީގައި    ! .  އަޅުގަނޑުމެން 

ގައި މި 1.1،  1މއިަދު އެޖެންޑާގައި މި އޮތީ ކޮމިޓއީަށް ލިބިފައިވާ މައްސަލަތައް ދިރާސާކުރުން. އެގޮތުން އެޖެންޑާގެ  

،  އޮތީ ބޭރު ފައިސާއާ ބެހޭ ގަވާއިދާ ގުޅޭ ގޮތުން ކަންބޮޑވުުން ފާޅުކޮށް މޯލްޑވިްސް މަނިޓަރީ އޮތޯރިޓއީަށް ފޮނވުައި 

ކަނި ކޮޕީކޮށް  އިދާރާއަށް  މަޖިލީހުގެ  އިންވެސްޓްމަންޓްރައްޔިތުންގެ  ފޮނވުާފައިވާ ސިޓީ.    ފުށި  ލިމިޓެޑުން  ޕްރއަވިެޓް 

މިއޮތ1.2ީ ގޮތުން    ގައި  ގުޅޭ  ގަވއާިދާ  ބެހޭ  ފައިސާއާ  ދާއިރާގެ  2024ނޮވެންބަރު    13ބޭރު  އުތުރު  ގަލޮޅު  ގައި 

ކޮމިޓީގެ   ގަވއާިދު  ސިޓީއަކީ  ފޮނުވާފައިވާ  ކޮމިޓއީަށް  އިޤުތިޞާދީ  އިބްރާހީމް  މުޙައްމަދު  މެންބަރު  އިއްޒަތްތެރި 

އެ މައްސަލަ ބައްލވައަިދެއްވައި ގަވާއިދާ ގުޅޭގޮތުން ނިންމަވާ ގޮތެއް    ،ވާތީށްމެންޑޭޓުގެ ތެރޭގައި ހިމެނޭ ކަމެއް ކަމަ

)ޢާއިލާއާ ބެހޭ   4/ 2000ގައި މއިޮތީ ގާނޫނު ނަންބަރު  1.3  އެދި ފޮނވުާފއަިވާ ސިޓީ.  އެ ކޮމިޓއީަށް އަންގަވައިދެއްވުން

އުމުރުން  ގާނޫނު( ކއުްޖާގެ  ގަވާއިދުގައި  އެކުލަވައިލާފއަިވާ  ދަށުން  ޚަރަދަށާއި   18ގެ  ކއުްޖާގެ  ފުރެންދެން  އަހަރު 

ލޮޅު  އަދަދުތަކާ ގުޅިގެން ކަންބޮޑުވުން ފާޅުކުރައްވައި ގައަޅާފައިވާ  ކއުްޖާގެ ބެލުމުގެ ޚަރަދުގެ ގޮތުގައި މިހާރު ކަނޑަ 

ދާއިރާގެ އިބްރާހީމް    އުތުރު  މުޙއަްމަދު  މެންބަރު  ދިރާސާކުރުން.އިއްޒަތްތެރި  ސިޓީ  ،  އެހެންވީމާ  ފޮނވުާފއަިވާ 

އަޅުގަނޑު  ށް  މެންބަރު އަޙްމަދު ނަޞީރަ  ހަވަންދޫ ދާއިރާގެ އިއްޒަތްތެރިއިލޯ ހޅުުވާލާނަން.  އަޅުގަނޑު މިހިސާބުން ފް

 ފުރުޞަތުއަރވުަން. 

 

 ހވަަންދޫ ދާއިރާގެ މެންބަރު އަޙްމަދު ނަޞީރު ވާހަކަދއެްކެވުން:އި

މުގއަްރިރު. ޚަރަދަ   ޝުކުރިއްޔާ  ދޭ  މިހާރު  ގުޅިގެން  ސިޓީއާ  މި  ކުރީގައި  ،  ށްއަޅުގަނޑުމެން  ވަރަށް  ޙަޤީޤަތުގައި 

ށް އައި  ދވިެހިރއާްޖޭގެ ގާނޫނުތަކާއި ގަވއާިދުތަކަ،  ހާސް ރުފޔިާއަކީ. އެހެންނަމވަެސް  2އީ  އެ   ކަނޑއަެޅިފައިވާ އަދަދއެް

ލިބޭ.    ގުޅިގެން އެކަނިވެރި މއަިންނަށް އެކި ގޮތްގޮތަށް އާމްދަނީ ލިބޭ އެބަ. ފަސް ހހާއެްހާ ރުފިޔާ އެބަކާ  ބަދަލުތަ

ޙަޤީޤަތުގައި ވަރިއާ ހިސާބަށް ގޮސްފަ ފަހަރަށް  ގިނަ  ފިރިމީހާ ވެސް  ވަރެއްގެ އޭނާގެ  ހުންނާނީ ކޮންމވެެސް އި  ދެން 

މައްސަލަތަކެއް އުޅޭތީވެ. ނޫނީ އާމްދަނީ ހދޯުމަށް ދަތިތަކެއް ހުރެގެން    ފްރަސްޓްރޭޝަނެއް ހުރެގެން ނޫނީ މެންޓަލީ 

އިރު ނޫނީ    ޙަޤީޤަތުގައި ގިނަ ފަހަރަށް ވަރިއާ ހިސާބަށް ވެސް މި ދަނީ. އެހެނވްީމާ، މި ގވައާިދަށް އިޞްލާޙު ގެންނަ

ފިރިމީހާގެ ހުރި ކޮންޑިޝަން ވެސް ދެނެގަތުން.    ހަގަކުރެވޭވާ ނަމަ، އަޅުގަނޑަށް ފާގައި އަދަދަށް ބަދަލެއް ގެންނަ ކަމު 

އެއީ   ފިރިމީހާއަކީ  އުޅޭ  ވަރިކޮށްގެން  އަނބިމީހާ  ފަހަރަށް  ގިނަ  ތެރޭގައި  މީހަކާ  އަޅުގަނޑުމެންގެ  އެހެން  އޭނަ 

އިނދެގެން އާމްދަނީ ހޯދާ ފިރިން ވެސް އުޅޭ. އެހެންނަމވަެސް، ހަމަ ކޮންމވެެސް ޕަސެންޓޭޖެއް އެބައުޅޭ މެންޓަލީ  

ތެރޭ އެކިއެކި އިޝޫސްތަކުގެ  އެހެނވްީމާ  ނޫނިއްޔާ  ބޭފުޅުން.  ބޮޑަށް  ،  އުޅޭ  ވަރަށް  ފެނޭ  އަޅުގަނޑަށް  ކަމުގައި  މި 

 ޝުކުރއިްޔާ.  ކުރިން.  އޭގެ  މިއަށް ރއިާޔަތްކޮށްލަން

 

  ރިޔާސަތުން ވާހަކަދެއްކެވުން:

 ށް.މެންބަރު މުޙއަްމަދު އިބްރާހީމަ ލޮޅު އުތުރު ދާއިރާގެ އިއްޒަތްތެރިއަޅުގަނޑު މިހާރު މި ފުރުޞތަު އަރވުަނީ ގަ

 

 ލޮޅު އުތުރު ދާއިރާގެ މެންބަރު މުޙއަްމަދު އިބްރާހީމް ވާހަކަދއެްކވެުން: ގަ

އަޅުގަނޑު ކުޑަކޮށް ދެބަހޭ އިހވަަންދޫ ދާއިރާގެ މެންބަރު މި ދެއްކި ވާހަކައާ. މިއީ ދަރިން    މުގައްރިރު.ޝުކުރއިްޔާ  

އެހެންނޫނީ  ހޯދއަިގެން.  ގޮތްގޮތް  ބެލޭނެ  ބެލޭނެކަން  ދަރިން  ހޯދަނވްާނީ  ދަރިން  ނޫން.  ކަމެއް  ސަމާސަ  ހޯދުމަކީ 

ދަރިން ހޯދާނެކަމެއް ނެތް ކޮންމެހެންނަކުން. ދެން ހަމަ އަނހްެނުންގެ މައްސަލަ އުޅޭތީ ވަރިކުރީއޭ. މިއީ ކޮން ޑްރާމާ  

ދަރނިް  ؟ ވާހަކައެއްތޯ ދަރިން ހޯދަނވްާނީ ބެލެންޏާ. ދަރިން ގިނަކުރަނވްާނީ ވެސް ބެލެންޏާ. އެހެންނޫނީ ކޮންމެހެން 

ކުދިން ހުންނަ ފިރިހެނެއް. އަޅުގަނޑު    6ބަނޑަށް    6އަޅުގަނޑު ދަންނަން    ،ހޯދާނެކަމެއް ނެތް. ދަރއިެއް ހޯދާފއަި

ނޫޅެވޭނެ.   ވަރިކުރަމަކުން  އިނދެގެން  މީހުންނާ  ބިސްއަޅާހެން  ކުކުޅު  މިހެން  ހަމަ  ނިދޭނެބާއޭ.  އޭނައަށް  ހިތަށއްަރާ 

ކޮންމވެެސް ޒިންމާއެއް އޮންނަންޖެހޭނެ. އެ ޒިންމއާަދާކުރޭތޯ ބަލަންޖެހޭނެ. އަޅުގަނޑުމެންނަކަށް މިހެނެއް ނުކުރވެޭނެ 

އެހެންވެގެނޭ.   މހިެނވްެގެނޭ،  ވަރިކުރީ  އޭނަ  ދެން  ބަލަންޖެހޭނެ.  ދަރިން  ހޯދައިފިއްޔާ  ދަރިން  ކަމެއް.  މި 

 އެހެނވްއެްޖެއްޔާ އިންނާނެކަމެއް ވެސް ނެތް. ވަރަށް ބޮޑަށް ޝުކުރއިްޔާ. 

 

 ށްފަހު( ގުތުކޮޅަކަ)ވަ

 

  ރިޔާސަތުން ވާހަކަދެއްކެވުން:

 ށް.އިއްޒަތްތެރި މެންބަރު މުޙއަްމަދު ޢއަްބާސަ  ލިދޫ ދާއިރާގެއަޅުގަނޑު މިހާރު ފުރުޞަތު މި އަރވުަނީ ވެ

 

 ލިދޫ ދާއިރާގެ މެންބަރު މުޙއަްމަދު ޢއަްބާސް ވާހަކަދެއްކެވުން:ވެ

މި މައްސަލއަަކީ ޙަޤީޤަތުގައި ވެސް ވަރަށް ބޮޑު މއަްސަލައެއް. ހަމަ ވަރަށް    މުގައްރިރު.  އިއްޒަތްތެރި   ޝުކުރއިްޔާ 

އާމްދަނީ ހަމަ  ޚަރަދު  ރަނގަޅަށް  ދރަިންގެ  ހަމަ  ވެސް  ބޭފުޅުން  އުޅުއްވާ  ކޮނމްެ    ލިބގިެން  ދަރިންނަކީ  އެ  ނުދީ، 

އެހެނވްީމާ، މި އަމާނާތަށް އަމާނާތްތެރިކަމާ އެކު  ދެއްވާ އަމާނާތެއް.    وتعالى سبحانه اللهُދެމަފިރއިއެްގެ މައްޗަށް  

 ބެލުން އެއީ މަންމަ އަދި ބައްޕަގެ ވެސް ޒިންމއާއެް. އެހެންކަމުން މިހާރު މި އިން ގޮތުން ވެސް އެހާކަށް ފުރިހަމަ

ކަމަކަށް އަޅުގަނޑު ނުދެކެން. މި އިންނަނީ އެއް ކއުްޖަކަށްވުރެ ގިނަވާ ނަމަ އިތުރވުާނީ އެއް ހާސް ރުފިޔާ ކަމަށް. 

ވއެްޖި  ކަމަށް  ތިއްބއެްޖެ  ކުދިން  ދެ  މާނައަކީ  ރުފިޔާއޭ    އްޔާމުއޭގެ  ހާސް  މިހާރުއެ  ތިން  އެހެނވްީމާ   ގެލިބެނީ. 

އިރު މިއީ އެކަށީގެންވާ    މިހުރި ކަންތައްތަކަށް ބަލާ  ޝަނާއު ދަރިންގެ ތަޢުލީމާއި ޓި  އަދި  ދިރއިުޅުމުގެ ޚަރަދުބަރަދއާި

ގަބޫލއެްނުކުރަން.   އަޅުގަނޑު  ކަމަކަށް  ދެތަނވްުމުގެ  އެއީ  މިންވަރެއް  ބައްޕައާ  މނަމްއަާއި  ދެންނެވީ  މި  މިހެން 

ކުދިން މި ބަލަމުންގެންދަނީ މަންމަ. މަންމަ އުޅެމުން މި ދަނީ ގިނަ ފަހަރަށް ވަރަށް   95ގާތްގަނޑަކަށް % ސަބަބުން  

ހުންނަ ކަންތައްތައް  ދިރިއުޅުމުގެ  އެ  ވިޔަސް،  ކަމުގައި  ކއަވިެނިކުރި  މީހަކާ  އިތުރު  އަދި  ހާލުގައި.  އެ  ބިކަ  ގޮތުން 

ދަރިން ހެޔޮ ގޮތުގައި ތަރުބިއްޔަތުކޮށް، ކުރަންޖެހޭ އެންމެހައި ޚަރަދުތައް ކުރުމަށް އެބަ އުޒުރވުެރިވާ ހާލަތްތައް އާދޭ.  

ހަމަ   ވެއްޖެ  އާންމު ކަމަކަށް  މިހާރު ވަރަށް  ވަރިކޮށްފއަިއަދި  މީހާއާ  ،  އިނދެ  އަނެއް  ލިބުނީމާ އަނެއްކާ  ކުއްޖަކު 

ދަރިން ،  އިނދެފއަި ހަތަރު މހީުންނަށް    އެ މީހއާަށް ކުއްޖަކު ލިބުނީމަ އަނެއްކާ ވެސް ހަމަ މި ގޮތަށް ގޮސް ތިން 

މީހުން   ގިނަ  ވަރަށް  އެނގިގެން  އަޅުގަނޑަށް  ވެސް  މިހރާު  ޚަރަދުނުކޮށް.  ދަރިންނަށް  ތިބި  އެބަ  ވެސް  ލިބިފައި 

ވެނިތައް ވެސް ނުކުރެވިފައި އެބަ  އިދޭނވްާ، މހަުން މަހަށް ދޭންވާ ޚަރަދުނދުނިުމުގެ ސަބަބުން ކަ  ދަރިންނަށް ޚަރަދު 

  2000އްލުކުރުމަށް މިހާރު ކަނޑއަެޅިފައި މި އޮތް  ހަޒިންމާދާރުކުރވުުމަށް ޤއަުމުގެ މި މައްސަލަ    ތިބި. އެހެނވްީމާ،

ހުރި ކުއްޖަކު  އެއް  އެއީ  ކުއްޖަކަށް    ރުފިޔާ  ކޮންމެ  ނަމަ  ގިނަވާ  ކުއްޖަކަށވްުރެ  އެއް  ދެން   ރުފިޔާ  1000ނަމަ. 

ންނަނީ. އެހެނވްީމާ، އަޅުގަނޑު  މީގައި ބުނެފައި މި އި  ،ބުނެފައި އަސްލު   ގަވާއިދުގައި  އިތުރވުާނެ ކަމަށް މި އިންނަނީ

ކުއްޖަކަށް   ކޮންމެ  ވެސް  މަދވުެގެން  އެންމެ  ތިބ2500ެހުށަހަޅަން  ކުދިން  ދެ  މާނައަކީ  އޭގެ    . 5000އްޖެއްޔާ  . 

 އަޅުގަނޑު އެގޮތަށް އެބަ ހުށަހަޅަން އިނގޭތޯ. ދެއްވި ފުރުޞަތަށް ޝުކުރއިްޔާ. 

 

  ރިޔާސަތުން ވާހަކަދެއްކެވުން:

 ށް. މެންބަރު ޙަސަން ވަޙީދަ ލުފުށި ދާއިރާގެ އިއްޒަތްތެރިފުރުޞތަު އަރވުަނީ ވިމި އަޅުގަނޑު މިހާރު 

 

 ވާހަކަދެއްކެވުން: ލުފުށި ދާއިރާގެ މެންބަރު ޙަސަން ވަޙީދު ވި

އަދަދެއް ނޫންހެން މއަްސަލައަކީ އިނގޭތޯ. މިހާރު އަދި  މި  އަޅުގަނޑަށް ހީވަނީ    !އާދެ  ޝުކުރިއްޔާ މުގައްރިރު.   !އާދެ

ފައިސާ    1000 އެ  އަދަދު،  އެ  ނަމަވެސް،  އޮތް  ކަނޑައެޅިފައި  ނުދިނުންހެން  އެ  ރުފިޔާ  ފަރާތަށް  ދޭންޖެހޭ 

ރުފިޔާ    10000އަޅުގަނޑުމެންނަށް އަދަދުތަކެއް ޖެހިދާނެ. އަދި    އަޅުގަނޑަށް ހވީަނީ މީގެ އެންމެ ބޮޑު މއަްސަލައަކީ.

ދޭންޖެހޭ ފަރތާްތަކުން   މިހާރު އެހެދިދާނެ. އެކަމަކު    ގަވާއިދުއަދި  ދަރއިަކަށް ވެސް ލިބޭ ގޮތަށް އަޅުގަނޑުމެންނަށް  

އެ ފއަިސާ ދޭންޖެހޭ މަންމއަަށް އެހެންނޫނީ ދަރިފުޅު ބަލާ ފަރާތަށް އެ ޚަރަދު ނުދިނުން އެއީ އަޅުގަނޑަށް ހވީަނީ  

ރުފިޔާ އަދި    1000ބޮޑު މއަްސަލައަކީ އެއީ. މިހާރު ވެސް ކުއްޖަކަށް އަދި    އޮތް  ދިމވާެފއަި  ވެސް  މިހާރު  ،އެންމެ

ނަމވަެސް، އެ ފައިސާއެއް ނއުެއް ލިބޭތާ. ނުއެއް ދައްކާތާ. އަދި ކޯޓު މެދުވެރިކޮށް    ރުފިޔާ ދޭންޖެހިފައި އޮތް  2000

އެހެންނޫނީ   ތާށވިީމަ  ކަމަކަށް  ކޮންމވެެސް  ފަރާތްތަކެއް.  މަދު  ދެނީ  މި  ފއަިސާ  އެ  ގޮތަށް  އެ  ވެސް  ދެންނެވި 

ކައިވެންޏެއް ނުކުރެވިގެން އެ ނޫނީ އެހެން ވެސް ކަމެއް ނުކުރެވިގެން މަޅިއެއް އެރީމަ މި ދއަްކަނީ އެ ފައިސާ. މި  

ގޮތްގޮތަށް އެހެނވްީމާ،  ކަހަލަ  ހވީަނީ.  ފައިސާމި،  އަޅުގަނޑަށް  މަހށަް    މަހުން  ފައިސާ ލިބޭނެ،  ދއަްކަންޖެހޭ  މި   

 އަޅުގަނޑަށް ހވީަނީ ވަރަށް ރަނގަޅު ގޮތެއްހެން އއެީ. ޝުކުރިއްޔާ.  ދވެޭނެ ރަނގަޅު އިންތިޒާމެއް ހަމަޖެއްސުން އއެީ

 

  ރިޔާސަތުން ވާހަކަދެއްކެވުން:

އަޅުގަނޑު އިސްދޫ  އާދެ!  އަދި  މުބާރިކް  ޙުސްނީ  މެންބަރު  އިއްޒަތްތެރި  ދާއިރާގެ  މަނަދޫ  މިހާރު  ކޮމިޓީއަށް  މެން 

ދާއިރާގެ އިއޒްަތްތެރި މެންބަރު އިސްމާޢީލް ޝަފީޢު ގުޅވިަޑައިގެންފައި. މވިަގުތު އަޅުގަނޑު ފުރުޞަތު މި އަރވުަނީ 

 ހުރާ ދާއިރާގެ އިއޒްަތްތެރި މެންބަރު ޑރ. އަނާރާ ނަޢީމަށް. 

 

 ހުރާ ދާއިރާގެ މެންބަރު އަނާރާ ނަޢީމް ވާހަކަދއެްކވެުން: 

އަޅުގަނޑު އަސްލު  މިއީ  އިނގޭތޯ.  މަޝުކުރިއްޔާ  ބަހުސްކޮށްލަންޖެހޭ  ދާއިރާގެ    .އްއުޟޫޢެމެން  އުތުރު  ގަލޮޅު 

އިބްރާހީމް   މުޙއަްމަދު  މެންބަރު  އަސްލު  އާދެ!  އިއްޒަތްތެރި  އަޅުގަނޑަށް  އެކަމަކު  ވަނީ.  މި  ހުށހަަޅއުވްާފައި 

އެކި   ވިސްނަންޖެހޭ.  ވެސް  ކޮޅަކުން  ހުރިހާ  ވިސްނަންޖެހޭ  އަޅުގަނޑުމެން  މީގައި  ޙަޤީޤަތުގައި  ފާހަގަކުރެވޭގޮތުގައި 

ޤުރއުާނުގެގު  ރޒިު  وتعالى سبحانه اللهُމީހުންނަށް   މިންވަރަށް.  އެކި  އެބަވޭ    ދެއްވަނީ  އާޔަތެއްގައި  ތިން  ވެސް 

ހަމަ މަދުން ލބިޭ މީހުން ވެސް ތިބޭނެ.  އެ މީހުންނަށް  އެގޮތަށް. އެއްބަޔަކު ކިތަންމެ ބުރަކޮށް މަސއަްކަތްކުރިޔަސް  

ގާ  މި ވަނީ އެކި މީހުންނަށް ކަނޑައަޅުއްވާފައި. އެ މީހއެްގެ ރޒިު   ގުއަނއެްބަޔަކަށް ގިނއަިން ލިބޭނެ. އެގޮތަށް ރޒިު 

މުހިންމު ވަރަށް  މިސާލަކަށް  އަޅުގަނޑުމެން  އެހެނވްީމާ،  އުފަންވަނީ.  މީހަކު  އެ  އިއްޒަތްތެރި    އެކު  ބއަެއް  ދނެްމެ 

ގިނއަިން ލިބޭ  ގޮތަށް އެ މީހަކަށް  ގިނއަިން    މެންބަރުން ފާހަގަކުރއެްވި  ގޮތެއް، ދަރިންނަށް  ނަމަ ގިނއަިން ދެވޭނެ 

އެއީ އޮތުން.  ކަނޑައެޅިފައި  ފެނިގެން   ޚަރަދުކުރާނެ އުސޫލެއް  މިހާރު  ގިނއަިން   މިދަނީ  އަޅުގަނޑުމެންނަށް   ، ވަރަށް 

ރުފިޔާ. ޙަޤީޤަތުގައި އެ    2000ވަރަށް މުއްސަނދި ދިރިއުޅުމެއް އުޅޭ މީހުން ވެސް ދަރިންނަށް މި ދެނީ ހަމަ އެ  

ވެސް ގަބޫލުކުރާ ޙަޤީޤަތެއް. އެހެންނަމވަެސް،    އަޅުގަނޑު  ޒަމާނަކު ނއުެއް ފުދޭ. އެއީ ދެން  ރުފިޔާއަކުން މި  2000

ވެފައި އަޅުގަނޑުމެ ކަމަށް  އިންސާނުން  އަޅުގަނޑު  ،  ނަކީ  ތަފާތު.  ވެސް  އަދަދު  މަސައްކަތްކުރެވޭ  މީހުންނަށް  އެކި 

ލަތު ވިސްނޭ މި ކަމުގައި އިނގޭތޯ. ހުރިހާ ފިރިހެނނުްނަކީ އެހާ ހާފިރިހެނުންގެ    ށްއަންހެނަކަށް ވިޔަސް އަޅުގަނޑަ

ބޮޑު އާމްދަނީއެއް ލިބިގެން އުޅޭ ބއަެއް ނޫން ރއާްޖޭގައި. ދެން އެހެންނަމވަެސް، ރާއްޖޭގެ މި މާހއަުލު އޮންނަ ގޮތުން  

ހަމަ އއިްޒަތްތެރި މެންބަރު ފާހަގަކުރެއްވި ގޮތަށް އެކި  ،  ވަރި އިންތިހާއަށް ގިނަ. އެހެންވީމާ، ދަރިން ވެސް އެބަ ތިބޭ

އެ  އއެްޗަކުން  ލިބޭ  މީހަކަށް  އެ  އަސްލު  އެހެނވްީމާ،  ތިބޭ.  އެބަ  ދަރިން  ޚަރަދުކުރވެޭނީ.    މީހުންނަށް  މީހަކަށް 

ވެސް؟ އެހެންނޫންތޯ ދވެޭނީ  މީހަކަށް  އެހެން  މިނވްަރަކަށް  ލިބޭ  އިންސާނަކަށް  އެ  ވެސް  އިންސާނަކަށް  ، ކޮންމެ 

އެހެންނަމަވެސް، ރއާްޖޭގައި މުޖުތަމަޢު  ދެން ގަބޫލުކުރަންޖެހޭ ޙަޤީޤަތެއް.    އެއީ .  ދަރިންނަށް ޚަރަދު ކުރވެޭނީ ވެސް

އިލާތަކަށް ދޭންވާ ސަމާލު ކަމެއް ނުދޭ. ދަރިން ލބިުނަސް ދަރިންނަށް ދޭނވްާ  ޢާބިނާވެފައި އޮންނަ ގޮތުން އަސްލު  

 ދެން،  ސަމާލު ކަމެއް ނުދޭ. އެހެނވްީމާ، އަސްލު ދިމާވާ މއަްސަލަތައް މިއީ. އެހެނވްީމާ، އަޅުގަނޑަށް ފެނޭ މީގއަި

އެއްވެސް   މާލީ  ސަރުކާރުން  ސަރުކާރަށް.  ހުށަހެޅެނީ  މި  ބިލެއް  އެއްވެސް  މާލީ  އޮންނަގޮތުން  ގވައާިދު  މިހާރު 

މި    ، މެންބަރުމީގައި މި އޮތީ  އިނާޔަތެއް ބޮޑުކޮށް މިކަހަލަ ބިލެއް އަންނަންޏާ އަންނާނީ ސަރުކާރު ތްރޫކޮށް. ދެން

މި އޮތީ   ދއެްތޯ  ގެންނަވާފައި  ކަމަށް  ސަމާލު  މި   ދެން ؟ކަންހަމަ  ހަމަ  ރަނގަޅު  ބަހުސްކޮށްލަން  އަޅުގަނޑުމެން 

މިއީ  އައުޟޫޢުމަ ދެންހަށް.  ކަމެއް.  އޮތް  ކަމެއް    އްލުކުރަންޖެހިފައި  ކަނޑއަެޅެންޖެހޭ  އުސޫލުތަކެއް ވެސް  ރަނގަޅު 

 ކަން ފާހަގަކުރަން. ޝުކުރިއްޔާ. 

 

  ރިޔާސަތުން ވާހަކަދެއްކެވުން:

 އަޅުގަނޑު މިހާރު ފުރުޞަތު މި އަރވުަނީ މަނަދޫ ދާއިރާގެ އިއްޒަތްތެރި މެންބަރު ޙުސްނީ މުބާރިކަށް. 

 މަނަދޫ ދާއިރާގެ މެންބަރު ޙުސްނީ މުބާރިކް ވާހަކަދއެްކެވުން: 

ގާނޫނުގެ ދަށުން ހަދާފައި  ޢާށް ހވީަނީ  ޗެއަރ. މި މއަްސަލއަިގައި އަޅުގަނޑަ  އިއްޒަތްތެރިޝުކުރއިްޔާ   އިލާއާ ބެހޭ 

ން ކަންނޭނގޭ  އްލެއް ހޯދުހައޮންނަ ގަވއާިދަށް ބަދަލުގެނައުމާ ގުޅޭގޮތުން ގުޅުންހުރި އިދާރާތަކާ މަޝވްަރާކޮށް މިއަށް  

މިއީ ކޮންމެގޮތެއް  ދޭހވަަނީ.  މި  އަޅުގަނޑަށް    އިއްޒަތްތެރި މެންބަރު މި ހުށހަަޅއުވްާފައި މި އޮތީ، މި މައްސަލަ ބެލީމަ

ގވައާިދުގައި ކުދިންގެ ޚަރަދު ނގައަިދިނުމާ  ވިޔަސް އާއިލއާާ ގުޅޭގޮތުން މި   ބެހޭ ގަނޫނުގެ ދަށުން ހަދާފައި އޮންނަ 

އަދަދު ކުއްޖަކަށް    ،ރުފިޔާ  2000ކުއްޖަކަށް  ،  އޮތް  ކޮންމެ  ނަގއަިދޭ  1000އިތުރުވާ  މި  މަގުން  ،  އިރު   ރުފިޔާގެ 

ކަނޑައެޅުމަށް އަދި ގުޅުންހުރި އިދާރާތަކާ    ،އަޅުގަނޑުމެން ހަމަ ތިބެފައި ބްލައިންޑްލީ އަދަދު ކަނޑައަޅައިގެން ނުވާނެ

ދެންމެ ބއަެއް އިއްޒަތްތެރި މެންބަރުން އެ  ،  ގޮތެއްގައި ދިމާވާ މއަްސަލއަަކީ މއަިގަނޑުމީގެ  މަޝވްަރާކޮށްފައި ވެސް.  

ސަބަބުތަކާ އެކި  ތަފާތު.  އަދދަު  ލިބޭ  އާމްދަނީ  މީހުންނަށް  އެކި  ގޮތަށް  މަސއަްކަތް   ފާހަގަކުރެއްވި  އިތުރަށް  ހުރެ 

ލަތުގައި ތިބޭ މީހުން ވެސް އެބަ ތިބޭ. އަޅުގަނޑުމެން ބަލއަިގެންނވުާނެ ކޮންމެ މީހއެްގެ މުސާރަ ހުންނަނީ ހާނުކުރެވޭ 

ވިހި ހާހުން ކަމަށް. ރަށްރަށުގއަި އެބައުޅޭ ހަމަ އަމއިްލަ   ،ތިރީސް ހހާުން  ،ފަސްދޮޅސަް ހާހުން  ،ފަންސާސް ހާހުން

ސޯސްކޮށްފައި ހުންނަ ސކެިއުރިޓީ ނަގައިގެން  ރިޓީ ބަލަހއަްޓާ ތަންތަނުގައި އުޅޭ މީހުން، ސްކޫލުތަކުގެ އައުޓުސެކއިު

ލިބޭ  5000އުޅޭ   އަދާނުކުރެވޭ،  ރުފިޔ  ވަޒީފއާެއް  އިތުރު  ހުރިގޮތުން  ހާލަތު  ހުންނަ ،  މޑެިކަލް  ވަރިކޮށްފައި 

އޭނަ  ،  ރުފިޔާ. އޭނައާއި އޭނަގެ އަނބިދަރިން  3000ތިބޭ. އެ ކުދިންނަށް އެބަ ދޭންޖެހޭ    ކުދިން އެބަ  2އަނބިމީހާގެ  

ދެ ކުދިން އެބަ މީހާގެ ވެސް  ބާކީ އޮތީ    މިހާރު އިނދެގެން އުޅޭ    2000ތިބޭ. އޭނއަާއި އޭނަގެ އަނބިދަރިންނަށް 

އެބަ ބުނޭ ތިމަންނަ ކޯޓުގައި މި ވާހަކަ ދއެްކީމޭ. ތިމަންނަގެ    ސްފއަިއެ މީހާ އއަި؟ ރުފިޔާ. ކިހިނއެްތޯ މިކަން ކުރާނީ

ދަރިންނަށް  އަނބިމީހާރުގެ   ދެ  ވަރިކުރި    2000މީހއާާއި  އެހެންވީމާ،  އޮތީ.  މިހާރު  ހެއްޔޭ  މީހއާަށް އަނބިރުފިޔާ 

ގޮތުން  އީރުފިޔާއާ. އެހެނވްީމާ، އިޖުތިމާ  3000އެކަނިވެރި މއަެއްގެ އެލވަަންސާއި އަދި ތިމަންނަ މުސާރައިން ކަނޑާ  

ގޮތެއް ކަނޑައެޅޭކަށް    ށްވަކި ހަމަޖެހުމެއް ގެނައުމަށް މީގެ ބޭނުމަކީ. ފަނޑިޔާރު މި ބުނަނީ ތިމަންނއަަކަށް ނެތޭ ތިޔަ

މީގައި  މިހާތަނަށް  އަޅުގަނޑަށް  ޙަޤީޤަތުގައި  އެހެނވްީމާ،  ބަޔާންކޮށްފައި.  ކަނޑައެޅި  އަދަދު  އޮތޭ  އެބަ  ގަވާއިދުގައި 

ވެސް ބަލާފައި  ކޭސްތަކަށް  ހުރި  ދިމާވެފައި  އެކްސްޕީރިއެންސްގައި  އަޅުގަނޑަށް    ،އަޅުގަނޑުގެ  ފަނޑިޔާރަށް  މީގައި 

މި ހުރިހާ ކަމެއް ވަޒަންކޮށްފައި އެބަ    އޭނަގެ އާމްދަނީއާއި އޭނަގެ ހާލަތާ،  ފެންނަނީ އިޚުތިޔާރުތަކެއް ދޭން އެބަޖެހޭ

އަޅުގަނޑުމެން ދޭންވީ. އޮތް ކަނޑއަެޅުމުގައި. އެހެންވީމާ، ގުޅުންހުރި އިދާރާތަކާ މޝަވްަރާކޮށްފައި މިއީ ކަންނޭނގޭ  

ރުފިޔާ ކއުްޖާގެ ޚަރަދަށް ދިނުން   3000ރުފިޔާ ނވުަތަ    2000ރުފިޔއާަށް ވުރެ މަތިން އާމްދަނީ ލިބޭ މީހާ    100000

ގޮތަކަށް   ވޒަަންކުރވެޭނެ  ކަންކަން  އެ  ދވެެންޖެހޭނެ.  އަދަދެއް  ބޮޑު  އެއަށްވުރެ  އޭނައަށް  ނޫން.  އިންސާފެއް 

ލިބިދީ އިޚުތިޔާރު  އެކި  ،  ފަނޑިޔާރަށް  އެންމެ،  އެއީ  ކަނޑައެޅުން  އަދަދު  ރިއާޔަތްކުރެވި  ކަންތައްތަކަކަށް  ވަކި 

ދކެެވިފައި   ވާހަކަ  އެ  މިހާރު   އެބަހުރި.ފޯރަމްތަކުގައި  ގވައާިދު  މި  ހުށަހޅަަން  ހަމަ  އަޅުގަނޑު  އެހެނވްީމާ، 

މއިަށް  ،  އިކުރުމާމުރާޖާ ކުރެވި  މަޝވްަރާ  އިދާރާތަކާ  ހުރި  ގުޅުން  ގުޅޭގޮތުން  އަދަދުތަކާ  ގެނއަުމާ  ހަމި  އްލެއް 

ހަމަ  އަޅުގަނޑު  މަޝްވަރާކުރަން  އަޅުގަނޑުމެން  ހާޒިރުކޮށް  އިދާރާތައް  ގުޅުންހުރި  އެ  ކަމަށް  އެ  ގުޅޭގޮތުން 

 ހުށަހަޅަން. ޝުކުރިއްޔާ ދެއްވި ފުރުޞަތަށް. 

 

  ރިޔާސަތުން ވާހަކަދެއްކެވުން:

 ށް.އަރވުަނީ ގަލޮޅު އުތުރު ދާއިރާގެ އިއްޒަތްތެރި މެންބަރު މުޙއަްމަދު އިބްރާހީމަމި ފުރުޞަތު އަޅުގަނޑު މިހާރު 

 

 ގަލޮޅު އުތުރު ދާއިރާގެ މެންބަރު މުޙއަްމަދު އިބްރާހީމް ވާހަކަދއެްކވެުން: 

މަނަދޫ ދާއިރާގެ އިއްޒަތްތެރި މެންބަރު ޙުސްނީ މުބާރިކްގެ ހުށަހެޅުމަށް އަޅުގަނޑު ފުރިހަމއަަށް ތއާީދުކުރަން. އަދި  

މިހާރު އާންމުގޮތއެްގައި އެކަނިވެރިމއަިންގެ    ދެންއި  ތި ވިދާޅވުިހެން ޖެންޑަރ މިނިސްޓްރއީާދެންމެ  އަޅުގަނޑަށް ފެނޭ  

އެބަހުރި އެން.ޖީ.އޯސް  އެކްޓިވް  ވަރަށް  ހަރަކާތްތެރިވާ  ފެމި.  ކަންތައްތަކުގައި  ބޭފުޅުންނާއި  މީހުނންާ  އެ  ކޯޓު  ލީ 

 ވާހަކައަށް.   ވިވަރަށް ތއާީދު އަޅުގަނޑު ދެންމެ ދއެްކެވަރަށް ލަން.  އިދައްކަ އިތުރަށް ވާހަކަ

 

  ރިޔާސަތުން ވާހަކަދެއްކެވުން:

 ށް. އަޙްމަދު ނަޞީރަ މެންބަރު އިއްޒަތްތެރިދާއިރާގެ އިހަވަންދޫ  އަރވުަނީމި ފުރުޞަތު އަޅުގަނޑު މިހާރު 

 

 

 އަޙްމަދު ނަޞީރު ވާހަކަދއެްކެވުން: ދާއިރާގެ މެންބަރުއިހވަަންދޫ 

  މައްސަލއަަކީ   ފއަވިާހަމަ ކުރިން ފާހގަަކޮށްލިގޮތަށް ޙަޤީޤަތުގައި މި ދިމވާެ  ޝުކުރިއްޔާ މުގައްރިރު. މިހާރު އަޅުގަނޑު

ދޭންޖެހޭ މައްސަލަ. މީގައި އަޅުގަނޑުމެންނަށް މަޝްވަރާކޮށް ގޮތެއް ކަނޑއަެޅިދާނެ    އަންހެންވެރިންނަށްވަކި އަދަދެއް  

އިރު ދަރިން    ކަން ނިމިގެންދާއިރު ގިނަފަހަރަށް އޮންނާނީ ކޯޓުތެރއެިން އެ  ވަރވިެގެންދާ،  ޙަޤީޤަތުގައި ކައިވެންޏެއް 

މިހާރު ކަންކަން ހުރިގޮތުން އެ މީހަކަށް   ވެސް އެނގޭނެ. އެހެނވްީމާ، ދވިެހިރއާްޖޭ  މި ހުރިހާ އއެްޗެއްތިބި އަދަދާ  

،  ރީކުރަން އަންގާފައި. އެހެނވްީމާ، އާމްދަނީގެ ޕަސެންޓޭޖެއް ކަނޑައެޅުންލިބޭ އާމްދަނީ ވެސް މި އޮންނަނީ ރަޖިސްޓަ



 2024 ރު ންބަޑސިެ 10                    ވނަަ ބއަްދލަުވނުް 9ކމޮިޓީގެ   ގަވއާދިު

 

 

8 

 

ތިބި   އެބަ  ބޭފުޅުން  ބއަެއް  ޙަޤީޤަތުގައި  ތިބޭދަރިން  10މިހާރު  ބަނޑަށް  ،  އިރު  .  ތިބޭ  10ތިން  އިރު   ދަރިން 

ވަރަށް ބޮޑަށް ނިކަމެތވިެފައި.  އިރު އެ މީހާ އިންނާނީ    ކިހިނއެްތޯ ފިރިމީހާ އެކަނިމާއެކަނި އެ ހުރިހާ އަދަދެއް ދޭ

މީހާގެ ވެސް އަސްލު ކަންކަން ރަނގަޅަށް ބެލެހެއްޓުން. އޭނަގެ ވެސް  އެހެނވްީމާ، އަޅުގަނޑުމެން އެބަޖެހޭ ފިރިހެން 

ރިއާޔަތްކޮށްފއަިރއީްޗަށް  ސައިބޯނިލައިގެން   އިފެންވަރަ ކަމަކަށް  ހުރިހާ  އެ  އެހެނވްީމާ،  ތިބެންޖެހޭނީ.    ތާ 

ލަފާކުރވެެނީޕަސެ އަޅުގަނޑަށް  ދާނވްީހެން  ޕަސެ.  ޙަޤީޤަތުގއަި  ންޓޭޖަކަށް  އާމްދަނީ  ނިސްބަތުން މި  ންޓޭޖއެްގެ 

އެ  ޚަރަދުކުރުން.  އަމިއްލއަަށް   ވަރިކުރެވޭ  އީދަރިންނަށް  އަނބިކަނބަލުން  ބއައެްފަހަރަށް  މިސާލަކަށް  ގޮތުން. 

ތައް ވެސް ދިފާޢުކުރަންޖެހޭނެތާ. އެހެނވްީމާ، ހއަްގުއެބަދޭ. ހަމަ އެކަހަލަ ހާލަތއެްގައި ފިރިމީހާގެ  ވެސް  ވަރިވެގެން  

 ޤާޟއީަށް ފުރުޞަތެއް ދޭގޮތަށް ކަންނޭނގެ އަޅުގަނޑަށް ފެންނަނީ. ޝުކުރިއްޔާ.  

 

 )ވަގުތުކޮޅަކަށްފަހު( 

 

  ރިޔާސަތުން ވާހަކަދެއްކެވުން:

 އަރވުަނީ ވިލުފުށި ދާއިރާގެ އިއްޒަތްތެރި މެންބަރު ޙަސަން ވަޙީދަށް.  އަޅުގަނޑު މިހާރު ފުރުޞަތު މި

 

  ވާހަކަދެއްކެވުން: ޙަސަން ވަޙީދު  ދާއިރާގެ މެންބަރުވިލުފުށި 

ދއެްކެ  މުބރާިކް  ޙުސްނީ  މެންބަރު  އިއްޒަތްތެރި  ދާއިރާގެ  މަނަދޫ  އެދުނީ  ފުރުޞަތަކަށް  ވާހަކައަށް    ވިއަޅުގަނޑު 

 ތާއީދުކޮށްލަން. 

 

  ރިޔާސަތުން ވާހަކަދެއްކެވުން:

އެހެނވްީމާ، އަޅުގަނޑަށް ފެންނަނީ އއިޒްަތްތެރި މެންބަރުންގެ ތެރއެިން ކޮންމެވެސް އެއް މެންބަރަކު އަޅުގަނޑުމެން 

ނަންތަކާ މއުއަްސަސާތަކުގެ  ބއަްދަލުކޮށްލަންޖެހޭ  މަޝވްަރާކޮށްލުމަށް  ބެހޭގޮތުން  ހުށަހެޅުމެއް   މިކަމާ  އެކު 

ކޮމިޓީން   އި،ހުށަހަޅއުވްަ އަޅުގަނޑުމެން  އަދި  ތއާީދުކުރައްވާ  ހުށަހެޅުމަށް  އެ  މެންބަރަކު  އެހެން  އިއޒްަތްތެރި 

ކުރެވިފއަި އަޅުގަނޑަށް  މީގައި  ދެން  ބއަްދަލުކޮށްލަން.  މަޝވްަރާކޮށްލަން  ބެހޭގޮތުން  މިކަމާ  ހުރި   ފާސްކޮށްގެން 

ޚަރަދުނުދީ ވެސް އެބައުޅޭ. ދެން   ދަރިންނަށް  ހަމަ ގަސްތުގައި  މީހުން  ބައެއްފަހަރަށް ބއަެއް  އެކްސްޕީރިއަންސްގައި 

އެއީ   ދިމާވި.  ކޭސްއެއް  ރިއަލައޒިްވި  ޕަރސަނަލީ  ހަމަ  އަޅުގަނޑަށް  މަސައްކަތްކުރާކަން  ވަރަށް  ކޯޓުތަކުން 

 އަޅުގަނޑުގެ ހިއްސާ އޮންނަ ކުންފުންޏަކަށް ކޯޓުން އއެްފަހަރއެްގައި ލިޔުމެއް އައި. އެ ލިޔުމުގައި މި އޮންނަނީ ތި 

ތަނުގައި މިހާރު ވޒަީފާގައި އެބަ އުޅެއޭ ކޯޓަށް ދަރިފުޅަށް ޚަރަދުނުދީ އުޅޭ މީހަކު. އެހެނވްީމާ، އޭނަގެ މުސާރއަިން  

މިއީ ޕްރައިވެޓް    މަޝްވަރާކުރިންޓާ  ތަނުން ފައިސާ ދއަްކައިދޭންވީއޭ. މިއީ. ދެން އަޅުގަނޑުމެން ކޯ  ސީދާ ކޯޓަށް ތި

ނެތޭ.   ތިމަންނާމެންނަކަށް  ގޮތެއް  މިނޫން  ކަންކަމުގައި  މި  ވިދާޅުވީ  ކޯޓުން  އެހެންނަމވަެސް،  ދެން  ކޮމްޕެނީއެކޭ. 

އެހެނވްީމާ، ޕްރައވިެޓް ބިޒްނަސްތަކުން ވެސް މި ކަންކަމުގައި ހިނގާށޭ ކޯޓަށް އެއްބާރުލުންދީގެން ދަރިންގެ ޚަރަދު 

ކުންފުނީގައި   އަޅުގަނޑުމެންގެ  އޭނަ  އެހިސާބުން  ބަލަން.  ކުންފުނިން   ރިހާހުހޯދއަިދވެޭތޯ  އަޅުގަނޑުމެން  ދވުަހަކު 

އުނިކޮށް ބައި  އެ  މުސާރއަިން  ވަރަށް ،  އޭނަގެ  ކޯޓުން  އެހެނވްީމާ،  ދއަްކަމުންދިޔއަިން.  ކޯޓަށް  ޑއަިރެކްޓުކޮށް 

ވެސް   އެބަ މަސައްކަތްކުރާކަން  އެކްސްޕީރއިަންސްކުރެވިފައި  ޕަރސަނަލީ  އަޅުގަނޑުމެން   އަޅުގަނޑަށް  ދެން  އޮތް. 

ވާހަކަ ބައްދަލުކޮށްލައި  މިނިސްޓްރީއާ  ކަނޑއަަޅާ  ،ދައްކާއިރު   ޖެންޑަރ  މިނިސްޓްރީން  ޖެންޑަރ  މި   އިފަ އަސްލު 

ވަރު ލިބިގެންނޭ އަސްލު ޚަރަދުތައް ހަމަޖެއްސޭނީ އިނގޭތޯ. އެހެނވްީމާ، މި އެންމެ މަދވުެގެން އެ  މްހުންނަނީ މިނމިަ

ގަވާއިދު އިތުރަށް ފުރިހަމަކޮށްލާ ކަމަށް ވަންޏާ މަދވުެގެން އެ ވަރު ދޭންޖެހޭނެ ކަމަށާއި އަދި އެ މީހއެްގެ އާމްދަނީ  

ޤާ އިޚުތިޔާރު  އިތުރުކުރުމުގެ  އެއަށްވުރެ  މި  ޟީބަލައި  އަޅުގަނޑުމެންނަށް  ވެސް  ގޮތަކަށް  ކަހަލަ  ދޭ  އަށް 

އޭރި މާލެ  ކަމަކީ  އެނގޭ  އަޅުގަނޑަށް  އެއީ  ވާހަކަދެއްކިދާނެ.  މަޔަކު  އާ މއުައްސަސާތަކާ  އެކަނވިެރި  ދިރިއުޅޭ  ގައި 

ގޮވައިގެން   އުޅުމާއި ދިރިކއުްޖަކު  އުޅުމުގައި  ،  އުޅޭ  ދިރިއުޅޭ  ރަށެއްގައި  އޮތް  އެކަހެރިކޮށް  ތަންކޮޅެއް  ރއާްޖެތެރޭގެ 

 ހަމަ  . އެއީ ޖެނެރަލީ މި ގަވާއިދު ހެދިފައި މި އޮތީކަންވަރަށް ތަފާތވުާނެ ހަމަ  ވެސް އެ ކުރަންޖެހޭ ޚަރަދުތައް ވެސް  

އެއްކަލަ   އިއާ އާ އަކަށް ވެސް އިޚުތިޔާރެއް ދީފއަެއް ނެތް އޭނަ އެ އުޅޭ އޭރިޟީމުޅި ރއާްޖއެަށް. އެކަމަކު މީގެން ޤާ

މީހއާަށް ލިބޭ އާމްދަނއީަށް ބަލައި މީތި އިތުރުކޮށްލަދވެޭކަށް ވެސް. އެކަމަކު އެ ފުރުޞަތު އަޅުގަނޑުމެންނަށް  ފިރިހެން

ޖެންޑަރ މިނިސްޓްރީއާ ވާހަކަދއަްކައިގެން ގަވާއިދުގެ ތެރެއިން ދވެއިްޖެއްޔާ ވެސް އިތުރަށް މިކަން ފުރިހަމވަެގެންދާނެ 

ދިޔަ ދައުރުގައި އަޅުގަނޑު މަސއަްކަތްކުރި ކޮމިޓީއެއްގައި    ކަމަށް އަޅުގަނޑަށް ގަބޫލުކުރެވޭ. ދެން އަޅުގަނޑުމެން މި

އަސްލު ގާނޫނެއް  އަމުރެއްގެ  ގައި  ހެދިން  ކޯޓު  ދއަުލަތުގެ،  ގޮތަށް  މި  ނވުަތަ  ދއަުލަތަށް  ދއަްކަންޖެހޭ،  ދއަުލަތަށް 

އްޔާ ދއަުލަތުން އއެްވެސް ޚިދުމަތެއް އެ  ތިދަށުން ނވުަތަ ދއަުލަތަށް ދއަްކަންޖެހޭ އއެވްެސް ފައިސާއެއް ނުދައްކާ އޮ

ބއަެއް ޤއަުމުތަކުގައި، ތަރައްޤވީެފައި އޮތް ޤއަުމުގައި އެ ގޮތަށް އެބަހުރި. އެހެންނަމވަެސް،  ،  މީހަކަށް ނުދޭ ގޮތަށް

އޭގައި ޕޮލިޓިކަލް ޕްރެޝަރ ބޑޮުވެގެން ފަހުން އޭރުގައި ހުންނެވި ރއަީސުލްޖުމްހޫރއިްޔާއަށް ބަޔަކު ޝކަުވާ ހުށަހެޅީ 

އެކަމަކު ހެދި.  މިކަމަކާ  ނުކުރެވިފައޭ  ވެސް  ކއަވިެނި  ތިބީ  މި  ވަކި    ސްލު އަ  ތިމަންނަމެން  ވެސް  ކއަވިެންޏަކީ 

ތަކެއް ފުރިހަމވަެގެން ކުރަންޖެހޭ ކަމެއް. އެހެނވްީމާ، ކއަވިެނިނުކޮށް މީސްމީހުންނށަް ނުތިބވެޭތީ އެ ގާނޫނު  ތުޝަރު

ބައެއް  ހާލަތްތަކުގައި  ބައެއް  ގާނޫނެއް.  ރަނގަޅު  ހަމަ  އަސްލު  އެއީ  އެކަމަކު  ބަދަލުކުރަން.  ޖެހުނީ  އަޅުގަނޑުމެން 

ނުދީ ވެސް އުޅޭ. އެހެންވީމާ، އަޅުގަނޑު ހަމަ މަޢުލމޫތާަށް ޓަކައި މި ވާހަކަތައް    ގައި ޚަރަދުތުފަހަރަށް ހަމަ ގަސް

ހުށަހަޅއަިގެން   ހުށަހެޅުމެއް  ހުޅުވައިލަން  ފްލޯ  ވަގުތު  މި  އަޅުގަނޑު  މެންބަރުންނަށް.  އިއްޒަތްތެރި  ދަންނވައަިލީ  މި 

ފުރުޞަތުއަރވުަނީ  )ވަގުތުކޮޅަކަށްފަހު(  ކުރިއަށްގެންދވެުމަށް.   މި  މިހާރު  ދާއިރާގެ އަޅުގަނޑު    އިއްޒަތްތެރި   މަނަދޫ 

 ށް.  މުބާރިކަ ޙުސްނީބަރު ންމެ

 

  ވާހަކަދއެްކެވުން:  މުބާރިކް ޙުސްނީ މެންބަރު ދާއިރާގެ މަނަދޫ

އިއްޒަތްތެރި ހުށަހަޅާ  ޗެއަރ.  ޝުކުރިއްޔާ  މެންބަރު  އއިޒްަތްތެރި  ދާއިރާގެ  އުތުރު  މއަްސަލަ،    މވިާފައި  ގަލޮޅު 

ދަރިންގެ ޚަރަދާ ގުޅޭ މި މައްސަލއަިގައި އަޅުގަނޑު ހަމަ ހުށަހަޅަން މިކަމާ ގުޅޭ ގޮތުން އިތުރަށް މަޝްވަރާކުރުމަށް  

އެ  ،ޓއާިޑިވެލޮޕްމަން  ފެމިލީ  އެންޑް  ސޯޝަލް  އޮފް  ރީމިނިސްޓްޓަކައި   ކޯޓުތަކުން  ރަށްރަށުގެ  އަދި  ކޯޓު    ފެމިލީ 

ކަންކަން މއަިގަނޑު ގޮތެއްގައި މެނޭޖުކުރަނީ ޑިޕާޓްމަންޓު އޮފް ޖުޑީޝަލް އެޑްމިނިސްޓްރޭޝަން މެދވުެރިކޮށް ކަމަށް 

ދެން ، ހިމެނޭ ގޮތުން އެއްކަންކަމާ ގުޅޭ އެން.ޖީ.އޯ ވާތީ ޑިޕާޓްމަންޓު އޮފް ޖުޑީޝަލް އެޑްމިނިސްޓްރޭޝަނާއި އަދި މި

އެން.ޖީ.އޯއެއް ފާހަގަކޮށް، އެ    ކަންކަމާ ގުޅޭ  މި  މއަިގަނޑު ގޮތއެްގައި  ،އިދާރީ މޒޭުން އެންމެ ރަނގަޅު އެން.ޖީ.އއޯަކީ 

 .  އވްުމަށްހިމެނޭ ގޮތުން އަޅުގަނޑުމެން ހަމަ ބއަްދަލވުުމއެް ބޭ އަކާއެން.ޖީ.އޯ

 

  ރިޔާސަތުން ވާހަކަދެއްކެވުން:

 ށް. އިބްރާހީމަ މުޙއަްމަދުގެ އިއްޒަތްތެރި މެންބަރު ދާއިރާ އުތުރު  ގަލޮޅުއަރވުަނީ މި  އަޅުގަނޑު މިހާރު ފުރުޞަތު

 

  ވާހަކަދއެްކވެުން:  އިބްރާހީމް މުޙއަްމަދު މެންބަރު ދާއިރާގެ އުތުރު ގަލޮޅު

 ތއާީދުކުރަން. ފުރިހަމއަަށް އެ ހުށަހަޅއެވްުމަށް އަޅުގަނޑު މުބާރިކް ޙުސްނީމަނަދޫ ދާއިރާގެ އިއްޒަތްތެރި މެންބަރު 

 

  ރިޔާސަތުން ވާހަކަދެއްކެވުން:

،  ހށުަހަޅއުވްައި   މުބާރިކް  ޙުސްނީބަރު  ންމެއއިޒްަތްތެރި  މަނަދޫ ދާއިރާގެ  އާދެ! އަޅުގަނޑު މިހާރު ވޯޓަށް މި އަހަނީ  

މެންބަރު  ދާއިރާ   އުތުރު  ގަލޮޅު އިއޒްަތްތެރި  މި    އިބްރާހީމް  މުޙއަްމަދުގެ  ހުށަހެޅުމަށް.  ތއާީދުކުރައްވާފއަިވާ 

އެއް އެން.ޖީ.އޯއަށް  .ޖީ.އޯ،  އެންބޔަަކާ ބއަްދަލުކުރާ ގޮތަށް މި އޮތީ. އެއީ  4ހުށަހެޅުމުގައި އަޅުގަނޑުމެން މަދވުެގެން  

ގިނަވއެްޖެއްޔާ   ވޯޓަށް  5ވުރެ  އަޅުގަނޑު  ހުށަހެޅުމަށް  މި  އެހެނވްީމާ،  ހިމެނިދާނެ.  މީގައި  ވެސް  ބަޔަކު    ވަނަ 

ވަގުތު.   މި  ހާޒިރުވެވަޑަ )ވޯޓުދއެވްުން(  އަހައިލަން  ފާސްވެއްޖެ.  އާދެ!  އިއްތިފާގުން  މެންބަރުންގެ  ތިއްބެވި  އިގެން 

ފުރަތަމަ މި ނިންމުނީ.    ނަށްގައި އޮތް މއަްސަލަ އަޅުގަނޑުމެން 1.3  ،އެހެނވްީމާ، އަޅުގަނޑު މިހާރު މި އެނބުރިލަނީ

  ގައ1.2ިއާއި  1.1ގައި އޮތް މއަްސަލައަށް ކަމަށްވާތީ. ދެން 1.3އެއީ އިއްޒަތްތެރި މެންބަރުން ފުރަތަމަ ބަހުސްކުރއެްވީ 

މި އޮތީ. އއިޒްަތްތެރި މެންބަރުންގެ    ފއަިސްދެ ފަރާތަކުން އަޅުގަނޑުމެންނަށް އއަި  ،މި އޮތީ ހަމަ އެއް މއަްސަލައެއް

އެމް.އެމް.އޭ މިއީ  ދަންނވަައިލަން  އަޅުގަނޑު  ޓަކައި  ގޮތުން   އިންމަޢުލޫމާތަށް  ބެހޭ  ގަވާއިދަކާ  އޮތް  ހަދާފައި 

އއަި ވަނީ    ސްފައި އަޅުގަނޑުމެންނަށް  މިހާރު  ހެދި،  ގާނނޫެއް  މިކަމަށް  ހމަަ  މި  އިނގޭތޯ.  މއަްސަލަތަކެއް  އޮތް 

ހުށަހޅެިފަ މަޖިލީހަށް  މި  އި.  ރައްޔިތުންގެ  އަޅުގަނޑު  ޓަކައި  ސަމާލުކަމަށް  މެންބަރުންގެ  އިއްޒަތްތެރި  އެހެންވީމާ، 

މިހާރު ފުރުޞަތު )ވަގުތުކޮޅަކަށްފަހު( އަޅުގަނޑު  .  މި ހިސާބުންދަންނވައަިލީ. އަޅުގަނޑު ފްލޯ ހުޅވުައިލަން  ވާހަކަ  

ُ. ނަޢީމް އަނާރާ ގެ އިއޒްަތްތެރި މެންބަރު ޑރ.ދާއިރާ ހުރާމި އަރވުަނީ 

 

  ވާހަކަދއެްކވެުން:  ނަޢީމް އަނާރާ މެންބަރު ދާއިރާގެ ހުރާ

ފުރަތަމަ   ހވީަނީ  އަޅުގަނޑަށް  މުގއަްރިރު.  ޝުކުރިއްޔާ  ގުޅިގެން 1.1އާދެ!  ސިޓީއަކާ  ކޮޕީ  އަސްލު  އޮތީ  މި  ގައި 

ޓު އަރިހު އަހައިލަން ބޭނުން. މަނިޓަރއީަށް ފޮނވުާފއަިވާ. ދެން އާންމުކޮށް ކޮޕީ ސިޓީއަކަށް ބައްލވަާތޯ ސެކްރެޓޭރިއޭ

އާދެ! އެހެނވްީމާ، އަޅުގަނޑަށް ހވީަނީ ދއަުލަތުގެ އެހެން އިދާރާއަކުން މި މައްސަލަ ބައްލވަާނެ  )ވަގުތުކޮޅަކަށްފަހު(  

އޮޓޯރިޓީން މަނިޓަރީ  މޯލްޑވިްސް  ދެން    .ދއެްތޯ.  ދެން  1.1އެއީ  ދާއިރާގެ 1.2ގައި.  އުތުރު  ގަލޮޅު  ގުޅޭގޮތުން    އާ 

އޮތީ   އެ  ސިފއަިގައި  ބިލއެްގެ  ހަމަ  މައްސަލަ  މި  ހުށަހަޅއުވްާފއަިވާ  އިބްރާހީމް  މުޙއަްމަދު  މިހާރު މެންބަރު 

އޭތި ތަޅުމުން  އއެްކަލަ  ފެންނަނީ  އަޅުގަނޑަށް  އެހެންވީމާ،  ތަޅުމުގައި.  މަޖިލީހުގެ  މައްސަލަ    ،އަޅުގަނޑުމެން  އެ 

އިރު މި ހުރިހާ ކަމަކަށް ވެސް ރިއާޔަތްކުރެވޭނެ. އެހެނވްީމާ، އަޅުގަނޑަކަށް ހޔިެއްނުވޭ އަޅުގަނޑުމެން،    ބެލިގެންދާ

ބަހުސްކުރާ ބިލަށް  އެ  ގެންދަންޖެހޭނީ.  އޭތި  ގޮތުގައިހެން  މައްސަލައެއް  އެއް  އެއްކަލަ  ހވީަނީ    ، އިރު  އަޅުގަނޑަށް 

އާދެ! އެހެނވްީމާ، އަޅުގަނޑަށް ފެންނަނީ އަދި މި ސިޓީތަކަށް  ؟ބިލުގެ ކޮމިޓީ މަރުޙަލާގައި ވާހަކަދއަްކާނެއެއްނޫންތޯ

 ވަކި ގޮތެއް ކޮމިޓީން ނިންމޭނެ ޖާގއަެއް ނެތް ކަމަށް.  

 

  ރިޔާސަތުން ވާހަކަދެއްކެވުން:

އައި  މިހެން  ކޮންމެސްފައި  އަޅުގަނޑުމެން  ސިޓީތަކަށް  ނިންމަން  ގޮތެއް ހުންނަ  ގޮތެއް  އެއީ  ވިޔަސް  އެބަޖެހޭ. 

މި  ނިންމިދާނެ  ކޮމިޓީން  އަޅުގަނޑުމެންނަށް  ވެސްމެ.  ނިންމޭނެ  ގޮތެއް  ހމަަ  ވަގުތު  މި  ކަމަކީ    އަޅުގަނޑުމެންނަށް 

އެއީ އެ    ،އޮތީމަ  ސްފއަިހަމަ މިކަމުގައި ގާނޫނެއް އައި   ،އޮތް މއަްސަލައަކަށް ވީމަ  ސްފައި ދަކާ ގުޅިގެން އައިއިގަވާ 

ފާސވްީމާ   އެހެންގާނޫނު  ޢަމަލުކުރާނީ.  ދެން  މއަްސަލަ   ވީމަކަމަށް    ގާނޫނަށްތާ  މި  ކޮމިޓީން  މި  އަޅުގަނޑުމެން 

ދވެޭނެ މި މައްސަލަ މި    އަޅުގަނޑުމެންނަށް އިޤުތިޞާދީ ކޮމިޓއީަށް ޖަވާބު   ވއެްޖެއްޔާއެހެން ؟ދެއްތޯގޮތަށް  ކްލޒޯްކުރާ  

ތަނަށް މި  ގާނޫނު  މިކަމުގެ  ހަމަ  ސީދާ  ވަގުތު  މި  ނުފެނުނީ  ކުރިއަށްގެންދަން  އިތުރަށް  ފްލޯއަށް   ،ކޮމިޓއީަށް 

އަ  ،އޮތީމާސްފައި  އއަި މަޖިލީހަށް  އެއީ    އޮތީމައިސްފައި  ރައްޔިތުންގެ  މަސައްކަތްކުރިއަށްދާތީއޭ.  ގާނޫނުގެ  އެ 

. އެ  މަހުރިހާ ކަމެއް ދެން ގާނޫނުން އަންނާނީ ގާނޫނު ފާސވްެގެންދިޔއަަ  ހިރަގަވާއިދުގައި މިވިޔަސް މި  ގޮތެއް ކޮންމެ

ހިސާބުން މި ގވައާިދުގެ ޝަކުވާއެއް ދެން ނޯންނާނެ. ދެން އޮތިއްޔާ އޮންނާނީ ގާނޫނެއްގެ ޝަކވުާތާ. އެހެނވްީމާ،  

ގޮތަށް    ވީމާ އަޅުގަނޑަށް ފެންނަނީ ކޮންމވެެސް ގޮތަކަށް އަޅުގަނޑުމެން ކޮމިޓީން ނިންމައިލަން އެގަވާއިދުގެ ޝަކުވާ 

ނިންމަނީ ގޮތަށް  އެ  އަޅުގަނޑުމެން  ނެތިއްޔާ  އިޒުނައެއް  މެންބަރުންގެ  އިއްޒަތްތެރި  އެހެނވްީމާ،  ،  ޖަވާބުދާރވީާން. 

ގޮތަށް. ޖަވާބުދާރީވާ  ގޮތަށް  އެ  މިއަދު   އެހެނވްީމާ،   ކޮމިޓީން  އެހެނވްީމާ،  ޖަވާބުދާރވީާނެ.  މޒޭުން  އިދާރީ 

މައްސަލަ ވެސް އަޅުގަނޑުމެންނަށް މި ވަކި ގޮތަކަށް ނިންމައިލވެުނީ    3އަޅުގަނޑުމެންނަށް އެޖެންޑާކުރެވިފައި އޮތް  

ކުރިއަށްގެންދަން. އެހެނވްީމާ، މއިަދުގެ ބއަްދަލުވުމުގައި އިތުރު ކަމެއް ނެތް ކަމަށް ނިނމްއަި މއިަދުގެ ބައްދަލވުުން  

 އަޅުގަނޑު މި ހިސާބުން ނިންމައިލާނަން. 
 

_______________ 


